
Cyflwyniad

Crëwyd Bwrdd Iechyd Prifysgol Bae Abertawe (PABM gynt) ar 1 Ebrill 2019 ar ôl i gyfrifoldeb ar gyfer darparu gwasanaethau gofal iechyd yn ardal Cyngor Bwrdeistref Sirol Pen-y-bont ar Ogwr basio o PABM i Fwrdd Iechyd Prifysgol Cwm Taf Morgannwg.

Mae Bwrdd Iechyd Prifysgol Bae Abertawe yn cynnwys poblogaeth o dua 390,000 yn ardaloedd Castell-nedd Port Talbot ac Abertawe.  Mae'r Bwrdd Iechyd yn cyflogi tua 12,500 o staff.

Mae'r Cynllun Cydraddoldeb Strategol hwn yn gosod ein Amcanion Cydraddoldeb gyda gweithrediadau cefnogol i helpu sicrhau fod pawb yn cael eu trin yn deg.  Rydym am wella drwy'r amser ac adolygu cynnydd bob blwyddyn yn erbyn yr Amcanion.


Ddyletswydd Gydraddoldeb y Sector Cyhoeddus

Fel gofyniad o Ddyletswydd Cydraddoldeb y Sector Gyhoeddus (Deddf Cydraddoldeb 2010), mae gan Fwrdd Iechyd Prifysgol Bae Abertawe ddyletswydd i gael sylw dyledus wrth weithredu ei swyddogaethau er mwyn yr angen i:

· Diddymu Gwahaniaethu, Aflonyddwch ac Erledigaeth;

· Datblygu cyfle cyfartal rhwng personau sy'n rhannu nodwedd gwarchodedig berthnasol a phobl sydd ddim yn ei rannu; a

· Meithrin perthnasau dda rhwng personau sy'n sy'n rhannu nodwedd gwarchodedig berthnasol a phobl sydd ddim yn ei rannu;

Y 9 'nodwedd gwarchodedig' o dan Ddeddf Cydraddoldeb (2010) yw:
· oedran
· anabledd
· ailbennu rhywedd
· beichiogrwydd a mamolaeth
· hil
· crefydd neu gred
· rhyw
· cyfeiriadedd rhywiol
· priodas a phartneriaeth sifil (mewn perthynas â cael eich trin yn wahanol yn y gwaith).

Gosododd Deddf Cydraddoldeb 2010 (Dyletswyddau Statudol) (Cymru) Rheoliadau 2011 sail bellach ar gyfer cymryd cydraddoldeb ymhellach yng Nghymru.  O dan y rheoliadau yma, mae gofyn i Fwrdd Iechyd Prifysgol Bae Abertawe i baratoi a chyhoeddi Amcanion Cydraddoldeb bob pedair blynedd.


Ein Dull

Rydym yn cydnabod fod hyrwyddo cydraddoldeb, amrywiaeth a hawliau dynol yn allweddol i sicrhau'r siawnsau gorau posibl ar gyfer bywyd a chanlyniadau iechyd gorau posibl ar gyfer y bobl rydym yn gwasanaethu.  Rydym yn ymroddedig i gefnogi dull o weithio sy'n seiliedig ar hawliau dynol.

Mae cydraddoldeb, amrywiaeth a hawliau dynol yn rhan anhepgor o'n gwerthoedd a'n hymddygiadau sy'n tanategu ein ffyrdd o weithio.  Dyma ein gwerthoedd:

Gofalu am ein gilydd - mewn pob cyswllt dynol ym mhob un o'n cymunedau a phob un o'n hysbytai.

	
	Cydweithio - fel cleifion, teuluoedd, gofalwyr, staff a chymunedau fel ein bod fel arfer yn rhoi cleifion yn cyntaf.

Gwella bob amser - fel ein bod ar ein gorau ar gyfer pob claf ac ar gyfer ein gilydd.






Sut y datblygom ein Amcanion Cydraddoldeb

Cysylltom ac ymgynghorom gyda rhanddeiliaid, y cyhoedd a sefydliadau a staff y trydydd sector er mwyn casglu safbwyntiau ar yr ardaloedd blaenoriaeth o anghydraddoldeb i fynd i'r afael ag ef dros y bedair blynedd nesaf.  Ar sail yr adborth a'r dystiolaeth sydd wedi ei gynnwys o fewn adroddiad Comisiwn Cydraddoldeb a Hawliau Dynol 'A yw Cymru'n Decach 2018?' , datblygom ein Amcanion Cydraddoldeb.  Mae Atodiad 1 yn dangos sut mae'r Amcanion Cydraddoldeb yn gorchuddio'r grwpiau gwahanol o bobl sydd ag un neu fwy o'r 'nodweddion gwarchodedig'.

Mae tri o'r Amcanion diwygiedig yn mireinio'r Amcanion blaenorol.  Mae yna un Amcan Cydraddoldeb newydd i wella amrywiaeth y gweithlu.  Rydym wedi dod a'n gwaith i wella Cyfathrebu a Gwybodaeth Hygyrch o dan ymbarel un Amcan Cydraddoldeb.


Sut mae cydraddoldeb yn cysylltu gydag ardaloedd polisi eraill

Deddf Llesiant Cenedlaethau'r Dyfodol (Cymru) 2015

Mae Deddf Llesiant Cenedlaethau'r Dyfodol (Cymru) 2015 yn gosod dyletswydd i ymgymryd â datblygu cynaliadwy gyda'r nod o wella llesiant economaidd, cymdeithasol, amgylcheddol a diwylliannol Cymru.  Mae'n cynnwys saith nod llesiant i wneud Cymru yn wlad ffyniannus, cryf, iachach, mwy cyfartal a mwy cyfrifol yn fyd-eang gyda chymunedau cydlynus, diwylliant fywiog ac iaith Gymraeg sy'n ffynnu.  Dyma'r nodau llesiant:

Mae ein Amcanion Cydraddoldeb yn torri ar draws y nodau llesiant ac yn benodol byddant yn cynorthwyo cynnydd tuag at y nodau canlynol: 

	Nodau

	Disgrifiad o'r nod

	Cymru Iachach
	Cymdeithas ble mae llesiant gorfforol a meddyliol pobl yn cael ei fwyhau a ble mae dewisiadau ac ymddygiadau sy'n rhoi budd i iechyd y dyfodol yn cael eu deall.


	Cymru mwy cyfartal
	Cymdeithas sy'n galluogi pobl i gyrraedd eu potensial beth bynnag eu cefndir neu eu hamgylchedd (gan gynnwys eu cefndir ac amgylchiadau economaidd-gymdeithasol).



Wrth gyflewni ein Amcanion Cydraddoldeb Strategol, byddwn yn cymryd cyfrif o'r pum ffordd o weithio a ddisgrifir yn y Ddeddf:
[image: ]

Bydd y pum ffordd hon o weithio yn cyfarwyddo ein gwaith wrth gyflewni ein Hamcanion Cydraddoldeb drwy ein helpu ni i:

· edrych i'r tymor hir fel nad ydym yn cyfaddawdu ar allu cenedlaethau'r dyfodol i gwrdd gwrdd â'u hanghenion eu hunain

· cymryd dull integredig fel ein bod yn ymuno ein gwaith ble mae'n gwneud synnwyr i wneud hynny

· parhau i gynnwys amrywiaeth o'r bobl rydym yn gwasanaethu ac ein staff wrth siapio'r penderfyniadau sy'n eu heffeithio

· cynnal a datblgyu ein gwaith cydweithredol gydag eraill i ddarganfod atebion cynaliadwy cyfrannol

· parhau i geisio am ddealltwriaeth am achosion gwraidd anghydraddoldebau i'w hatal rhag digwydd a lleddfu unrhyw effeithiau negyddol.

Yr Iaith Gymraeg

Er nad yw'r Iaith Gymraeg yn nodwedd gwarchodedig o dan y Ddeddf Cydraddoldeb (2010), cydnabir fod yr agendâu cydraddoldeb a'r Iaith Gymraeg yn ategu at ac yn hysbysu ei gilydd.  Cefnogir hyn ymhellach drwy'r Nod o fewn y Ddeddf Llesiant Cenedlaethau'r Dyfodol - 'Cymru o ddiwylliant bywiog ac iaith Gymraeg sy'n ffynnu'.  Ein bwriad yw i gynorthwyo'r egwyddor hwnnw drwy ein Amcanion Cydraddoldeb Strategol ac i sicrhau eu bod yn gwasanaethu i hyrwyddo ac amddiffyn yr Iaith Gymraeg.

Dyletswydd Economaidd-gymdeithasol

Cyflawnir Dyletswydd Economaidd-gymdeithasol y Ddeddf Cydraddoldeb ar 29 Medi 2020.  Bydd y dyletswydd yn gofyn i'r Bwrdd Iechyd, wrth wneud penderfyniadau strategol, i ystyried sut y gall ei benderfyniadau helpu i leihau'r anghydraddoldebau sy'n gysylltiedig ag anfantais economaidd-gymdeithasol.  Mae Llywodraeth Cymru yn gweithio gyda rhanddeiliaid gyda i gynhyrchu canllaw i baratoi cyrff cyhoeddus ar gyfer dechreuad y Ddyletswydd.  Byddwn yn mynd i'r afael â hyn fel rhan anhepgor o'r cynllun hwn. 


Sut byddwn yn cyflawni'r Amcanion Cydraddoldeb drwy ein Cynllun Gweithredu

Mae gennym gyfeiriad strategol eglur yn ein Cynllun Strategaeth Cyfundrefnol a Gwasanaethau Clinigol sy'n disgrifio ein huchelgais, nodau, amcanion a blaenoriaethau. Bydd ein Cynllun Tymor Canolig Integredig yn gosod allan sut byddwn yn cyflenwi hyn dros y tair blynedd nesaf.

Mae gan y Bwrdd Iechyd ddau swyddogaeth pwysig i'w gyflenwi:
· gwella iechyd y boblogaeth fel bod pobl yn gallu aros yn iach
· cyflenwi gofal o ansawdd uchel pan fo pobl ei angen.

Defnyddiwyd yr asesiadau iechyd a llesiant ar gyfer ein poblogaeth yn natblygiad ein Cynllun Gwasanaethau Clinigol.  Gan weithio gyda phartneriaid, rydym yn defnyddio'r wybodaeth yma gyda'r Cynllun Ardal a'r Cynllun Gwasanaethau Cyhoeddus i fynd i'r afael â'r ardaloedd o anghydraddoldeb uchel.

Rydym wedi gosod y gweithrediadau lefel uchel bydd y Bwrdd Iechyd yn ei gymryd i gyflenwi'r amcanion cydraddoldeb dros y bedair blynedd nesaf o fewn y Cynllun Gweithredu canlynol.

Amcan Cydraddoldeb 1

Lleihau anghydraddoldebau iechyd.

Sail resymegol

Roedd yna gefnogaeth cryf ar gyfer parhau i flaenoriaethu'r amcan hwn.  Defnyddiwyd ein hanghenion iechyd a lles ar gyfer ein poblogaeth yn natblygiad ein Cynllun Gwasanaethau Clinigol 2019 - 2024.  Rydym yn defnyddio'r wybodaeth hon gyda phartneriaid er mwyn sicrhau ein bod yn mynd i'r afael ag ardaloedd o anghydraddoldeb uchel.  Mae ardaloedd allweddol o anghydraddoldeb yn cynnwys amddifadedd a disgwyliad oes.

· Mae gan y Bwrdd Iechyd fwy o gymunedau difreintiedig na'r cyfartaledd ar gyfer Cymru, gyda dros chwarter o'n cymunedau yn cwympo i mewn i'r categoriau mwyaf difreintiedig.  Mae rhannau dinesig o Abertawe, Castell-nedd Port Talbot a cymunedau'r cymoedd uchel yn hynod o ddifreintiedig.

· Mae gan y Bwrdd Iechyd gyfradd uchel o hunanladdiad, yn enwedig yng Nghastell-nedd Port Talbot.

· Mae disgwyliad oes yn parhau i godi ond y gwahaniaeth mewn disgwyliad oes rhwng yr ardal mwyaf a lleiaf difreintiedig yw 9.7 mlynedd.  Mae yna fwlch 20 mlynedd (gwryw) ac 18 mlynedd (benyw) mewn disgwyliad oes iach.

Mae ein Cynllun Gwasanaethau Clinigol yn amlinellu sut ydym am gyflawni ein nod o gynorthwyo rhai o'r unigolion gyda'r anfantais mwyaf a'r mwyaf agored i niwed  yn ein cymdeithas yn effeithiol oherwydd eu tebygoliaeth uwch o brofi tlodi, deiet gwael, llai o ymarfer corff a defnydd tybaco a/neu sylweddau anghyfreithiol.  Mae pobl gydag salwch meddwl difrifol neu anableddau dysgu hefyd yn profi anghydraddoldebau iechyd sylweddol o ganlyniad i anawsterau maent yn profi wrth gael mynediad i ofal amserol, priodol ac effeithiol.

Dangosodd yr adolygiad Marmot fod 'Rhoi'r dechrau gofau ym mywyd i bob plentyn' yn hanfodol i leihau anghydraddoldebau iechyd ar draws cwrs bywyd.  Dyma un o'n Hamcanion Lles ac mae ein IMTP yn adnabod hwn fel blaenoriaeth ar gyfer y Bwrdd Iechyd.


Tystiolaeth

Amlygodd adroddiad y Comisiwn Cydraddoldeb a Hawliau Dynol 'A yw Cymru'n Decach 2018?' nad fod canlyniadau iechyd ar gyfer y grwpiau mwyaf agored i niwed yn ddigon da.  Yng Nghymru, adroddododd pobl nad sy'n anabl iechyd da bron ddwywaith mor aml (95.5%) a phobl anabl (51.2%).

Awgrymodd y Comisiwn Cydraddoldeb a Hawliau Dynol i flaenoriaethu gweithredu i leihau anghydraddoldebau iechyd a brofir gan bobl sy'n rhannu nodweddion gwarchodedig gwahanol yng Nghymru.  Roedd gweithrediadau awgrymedig yn cynnwys sichrau fod gwasanaethau gofal iechyd wedi ei teilwra i anghenion penodol ardaloedd ac unigolion i gau'r bylchau mewn disgwyliad oes rhwng pobl sy'n byw yn yr adaloedd mwyaf a lleiaf difreintiedig.

Gweithrediadau

1. Gwneud y gwaith technegol canlynol i ddeall sut mae ein gwasanaethau yn mynd i'r afael ag anghenion iechyd:
a. gosod allan y broses i wneud archwiliad ecwiti iechyd (blwyddyn 1)
b. ymgymryd a gwerthuso archwiliad ecwiti iechyd (blwyddyn 2/3) i hysbysu'r datblygiad o ddull wedi'i dargedu i fynd i'r afael â anghydraddoldeb iechyd.

2. Parhau i gyflwyno hyfforddiant Gwneud i Bob Cyswllt Gyfrif wedi ei anelu ar roi'r sgiliau i glinigwyr i ymgorffori sgyrsiau iachus i mewn i bob cyswllt clinigol.

3. Mynd i'r afael a dau ardal i wella gwasanaethau ar gyfer pobl gydag anableddau dysgu.  Gweithio i leihau anghydraddoldebau iechyd drwy:

a. Gyfnerthiad llwybrau arbenigol, gan gynnwys epilepsi, dementia ac awtistiaeth
b. Gweithio ar y cyd gyda phartneriaid GIG i gyflenwi gwasanaeth cyswllt ysbyty acíwt i adnabod a chefnogi pobl agored i niwed.


Amcan Cydraddoldeb 2

Cyfathrebu gyda chleifion, teuluoedd a gofalwyr yn unol â'u hanghenion unigol

Sail resymegol

Roedd yna gymorth cryf ar gyfer blaenoriaeth'r amcan hwn gan ein rhanddeiliaid.  Mae darpariaeth gwybodaeth iechyd hygyrch yn galluogi pobl i gynorthwyo eu iechyd a'u llesiant eu hunain.  Byddwn yn derbyn cyngor gan Grwpiau Rhanddeiliaid a Chyfeirio Hygyrchedd y Bwrdd Iechyd.

Mae'r amcan hefyd yn ystyried y darpariaeth wedi'i chyfoethogi ar gyfer hawliau gofalwyr i gymorth yn Neddf Gwasanaethau Cymdeithasol a Llesiant (Cymru) 2014.  Mae hyn yn cynnwys argaeledd mynediad hawdd i wybodaeth a chyngor.

Tystiolaeth

Mae'r amcan yn cysylltu i'r Safonau Cymru Gyfan ar gyfer Darparu Gwybodaeth Hygyrch i Bobl â Nam ar eu Synhwyrau a Chyfathrebu â Hwy.  Mae'r Safonau yn amlygu fod y dystiolaeth yn dangos fod cyfathrebu aneffeithiol yn fater diogelwch y claf a gall arwain at ganlyniadau iechyd gwaeth.

Fe wnaeth adroddiad 'A yw Cymru'n Degach 2018?' Comisiwn Cydraddoldeb a Hawliau Dynol gynnwys awgrymiad i sicrhau fod gofal iechyd ar gael i bawb yng Nghymru heb wahaniaethu.  Yn benodol, yr awgrymiad ganddynt oedd gwellhad yn hygyrchedd ac ansawdd y gwasanaethau cyfieithu sydd ar gael i ymfudwyr, ffoadurion ac ymofynnwyr noddfa wrth geisio cael mynediad i ofal iechyd.

Gweithrediadau

1. Gweithio gyda phartneriaid i weithredu a mewnosod y Safonau Cymru Gyfan ar gyfer Cyfathrebu Hygyrch a Gwybodaeth ar gyfer Pobl gyda Nam ar y Synhwyrau.

2. Sicrhau fod y bobl sy'n wynebu rhwystrau iaith a cyfathrebu yn medru cael mynediad i'n gwasanaethau.

3. Gweithio gyda phartneriaid i sicrhau gwybodaeth gofal iechyd yn cael ei gyfathrebu mewn i amrywiaeth o fformatau i siwitio anghenion pobl.

Amcan Cydraddoldeb 3

Gweithio gyda phartneriaid i wella llesiant emosiynol a meddyliol ein poblogaeth.

Sail resymegol

Mae'r amcan hwn yn flaenoriaeth o fewn ein IMTP.  Gyrrir ef gan yr angen i gyflenwi gofal a chymorth o ansawdd drwy gydgynhyrchiad ar gyfer rhai o'r unigolion mwyaf agored i niwed o fewn ein cymunedau.  Hysbysir gwelliant gwasanaethau iechyd meddwl gan y strategaeth Law yn Llaw at Iechyd Meddwl, y Strategaeth Dementia Cenedlaethol, Deddf Gwasanaethau Cymdeithasol a Llesiant (Cymru) 2014 a Deddf Llesiant Cenedlaethau'r Dyfodol (Cymru) 2015.

Gweithiom ar y cyd gyda phobl gyda phrofiad bywyd o gyflyrau iechyd meddwl, gofalwyr ac awdurdodau lleol i gytuno i Fframwaith Strategol ar gyfer Iechyd Meddwl Oedolion.  Mae'r Fframwaith yn darparu cyfeiriad teithio eglur ar gyfer gwella'r argaledd o wasanaethau ar draws gofal iechyd a chymdeithasol i gwrdd ag anghenion ystod eang o unigolion.  Mae'n cynnwys adeiladu hydwythdedd ar lefel gymunedol ar sut i fynd i'r afael ag anawsterau llesiant lefel isel neu teimlo’n ynysig, i wella ystod y gwasanaethau arbenigol sydd ar gael i bobl gyda'r anghenion mwyaf cymhleth.  Mae'r fframwaith strategol yn darparu'r sail ar gyfer newid ar gyfer y blynyddoedd i ddod.

Tystiolaeth

Mae'r amcan hwn yn cysylltu'n gryf i her y Comisiwn Cydraddoldeb a Hawliau Dynol i wella hygychedd i wasanaethau iechyd meddwl.  Adnabodd adroddiad y Comisiwn Cydraddoldeb a Hawliau Dynol 'A yw Cymru'n Decach 2018?' fod dynion yng Nghymru dros bedair gwaith yn fwy tebygol i ladd eu hunain na menywod.

Mae ein IMTP yn cydnabod fod gennym heriau sylweddol ar ôl.  Mae'r pwysau ar lesiant a gwasanaethau iechyd meddwl yn parhau wrth i ni geisio mynd i'r afael ag anghenion ein poblogaeth yn llawn.  Mae'r galw ar gyfer gwasanaethau yn parhau i gynyddu.  Mae cyfraddau hunanladdiad yn ardal Bae Abertawe yn parhau i fod yn uchel, yn enwedig yn ardal Castell-nedd Port Talbot.

Gweithrediadau

1. Cyflewni'r Fframwaith Strategol Iechyd Meddwl i Oedolion.

2. Parhau ein gwaith yn cydlynu gweithrediad ar draws cymunedau er mwyn lleihau'r risg o hunanladdiad a hunan-niweidio yn ein cymunedau.


Amcan Cydraddoldeb 4

Gweithio mewn partneriaeth i wella gwasanaethau iechyd emosiynol a meddyliol ar gyfer pobl a phlant ifanc yn ardal Bae Abertawe.

Sail resymegol

Mae'r amcan hwn yn flaenoriaeth o fewn ein IMTP 2020/21-22/23.  Mae gan bartneriaid Bwrdd Partneriaeth Rhanbarthol Gorllewin Morgannwg ar gyfer Iechyd Emosiynol a Llesiant ar gyfer Plant a Phobl Ifanc.  Mae gan y Cynllun Cyflawni gyfeiriad strategol cytunedig gyda gweithrediadau a blaenoriaethau penodol.

Mae ein IMTP yn cydnabod fod gweithrediadau wedi eu cymryd i sefydlogi'r gwasanaethau yma ond mae'n cydnabod fod angen newidiadau mwy radical i drawsffurfio'r gwasanaeth yn y tymor canolig i'r tymor hir.  Mae model integredig o CAMHS sylfaenol ac eilaidd yn cael ei weithredu mewn partneriaeth â Bwrdd Iechyd Prifysgol Cwm Taf Morgannwg.  Bydd hyn yn cynnwys pwynt mynediad i'r gwasanaeth drwy system brysbennu dros y ffôn, ar gael 5 dydd yr wythnos.  Bydd yn galluogi'r rheiny mewn cyswllt â phlant a phobl ifanc i gael mynediad a chyngor gan CAMHS neu wasanaethau amgen pan fo angen.

Datblygir gwasanaeth iechyd emosiynol a llesiant ar gyfer Bae Abertawe.  Bydd y gwasanaeth yn helpu gwella iechyd meddwl a llesiant emosiynol plant mewn ysgolion cynradd sy'n wynebu heriau sylweddol megis gorbryder, ysbryd isel, hunan-niwed, ac ymddygiadau cymryd risgiau.

Tystiolaeth

Mae'r amcan hwn yn cysylltu i ddarganfyddiadau ac awgrymiadau yn Adroddiad 'A yw Cymru'n Decach 2018?' y Comisiwn Cydraddoldeb a Hawliau Dynol.  Casgliad y Comisiwn Cydraddoldeb a Hawliau Dynol oedd fod pryderon yn parhau am fynediad i Wasanaethau Iechyd Meddwl Plant a'r Glasoed a therapis seicolegol yng Nghymru.  

Eu argymhelliad oedd i wella'r darpariaeth o wasanaethau iechyd meddwl amserol i blant a phobl ifanc.  Awgrymmiad y Comisiwn Cydraddoldeb a Hawliau Dynol oedd i weithredu cynllun gwelliant ar gyfer gwasanaethau cymorth iechyd meddwl sylfaenol lleol ar gyfer plant a phobl ifanc yng Nghymru.

Gweithrediadau

1. Sicrhau fod Gwasanaethau Iechyd Meddwl Plant a'r Glasoed (CAMHS) sylfaenol lleol effeithiol wedi eu sefydlu.

2. Gweithredu moel integredig o CAMHS sylfaenol ac eilaidd mewn partneriaeth gyda Bwrdd Iechyd Prifysgol Cwm Taf Morgannwg, gan pwynt mynediad unigol.

3. Gwiethredu gwasanaeth iechyd a llesiant emosiynol wedi ei gynnal gan CAMHS.







Amcan Cydraddoldeb 5

Gwella llesiant a phrofiad ein staff

Sail resymegol

Roedd yna gymorth cryf ar gyfer parhau i flaenoriaethu'r amcan hwn.  Mae'n cynorthwyo ein hymgyrch Byw Ein Gwerthoedd sydd yn rhan allweddol o'n symudiad i ffurfio ein diwylliant.  Ein nod yw i greu diwylliant o fod yn agored, yn onest, yn waraidd ac yn drugarog.

Byddwn yn parhau i ganolbwyntio ar greu amgylchedd fwy cynhwysol, ble mae gan bawb y siawns i fod eu hunain.  Ein nod yw i alluogi staff i gyflawni eu potensial beth bynnag yw eu cefndir a'u hamgyclhiadau (gan gynnwys eu cefndir economaidd gymdeithasol a'u hamgylchiadau).

Tystiolaeth

Mae Fframwaith Gweithlu a Datblygu Sefydliadol 2019-2022 y Bwrdd Iechyd yn amlygu fod tystiolaeth yn arddangos fod perfformiad sefydliadol wedi ei gysylltu'n uniongyrchol i lefelau o ymgysylltiad y gweithiwr.  Mae hyn yn cynnwys ansawdd, boddhad defnyddiwr, marwoldeb, ariannol, gwelliant, cynhyrchiant ac absenoliaeth staff.

Mae'r sgôr ymgysylltiad cyffredinol ar gyfer y staff o'r Arolwg Staff 2018 yn arddangos ei fod wedi cynyddu o 3.68 yn 2016 i 3.81 yn 2018.  Mae ein Fframwaith Gweithlu a Datblygu Sefydliadol yn ymroi i barhau i adeiladu ar y gwelliant hwn.

Mae tystiolaeth yn amlygu fod staff yn perfformio'n well pan y gallant fod eu hunain yn y gwaith ('Agweddau Afiach', Stonewall).  Mae'r Bwrdd Iechyd yn ceisio bod yn yn gyflogwr enghreifftiol sy'n hyrwyddo cyfle cyfartal ac amrywiaeth o werthoedd.

Gweithrediadau

1. Hyrwyddo pwysigrwydd creu amgylchedd waith gynhwysol i gefnogi pob aelod o'r staff i ddod a'u hunain cyfan i'w gwaith.

2. Cynorthwyo datblygiad Rhwydweithiau Staff ar gyfer staff LGBT+, Menywod a staff BME.

3. Gweithio gyda Addysg a Gwella Iechyd Cymru i gyd-gynhyrchu Fframwaith Iechyd a Llesiant ar draws y gweithlu gofal iechyd a chymdeithasol.

4. Gweithredu'r mesurau dilynol i gynorthwyo iechyd a llesiant ei staff:

a. Datblygu ymyriadau i ganolbwyntio ar broblemau iechyd meddwl ysgafn i gymhedrol
b. Gweithredu hyfforddiant ar gyfer rheolwyr i ddefnyddio'r Awdurdod Gweithredol Iechyd a Diogelwch Safonau Rheolaeth Straen ochr yn ochr a hyfforddiant mewn rheoli iechyd meddwl yn y gwaith.
c. Gweithio'n agos gyda sefydliadau megis Amser i Newid Cymru i leihau'r stigma a gwahaniaethu yn erbyn iechyd meddwl.
d. Parhau i gyflenwi mentrau megis ymwybyddiaeth iechyd meddwl ac asesiad straen HSE ar gyfer rheolwyr, cyrsiau hunan-reolaeth ar gyfer menopos,  straen a iechyd meddwl.
e. Parhau i ddatblygu'r Rhwydwaith Eiriolwyr Llesiant y tu hwnt i'r 200 eiriolwr presennol.

5. Ystyried pa gamau sydd angen ei wneud i wella ein parodrwydd ar gyfer gweithlu sy'n oedrannu a chynorthwyo staff i weithio'n ddiogel am hirach.

Adnabod a gweithredu i fynd i'r afael a gwahaniaethau mewn tâl oherwydd rhywedd, ethnigrwydd ac anabledd.

Sail resymegol

Roedd yna gefnogaeth cryf ar gyfer yr amcan hwn.  Mae angen mwy o ganolbwynt ar wella'r casgliad o ddata gweithlu cydraddoldeb.  Mae angen hyn i gau'r bylchau yn y data a ddelir ar y Cofnod Staff Electronig ar gyfer y nodweddion gwarchodedig o anabledd, hil, crefydd neu gred a chyfeiriadedd rhywiol.

Bydd angen i'r Bwrdd Iechyd i ddefnyddio dull trawsbynciol i edrych ar y nifer o ffactorau perthynol i anghydraddoldebau cyflogaeth a chyflog.  Mae hyn yn cynnwys hybu pobbl o gefndiroedd gwahanol ac amgylchiadau i mewn i rolau ble y maent wedi eu tan-gynrychioli yn ogystal â herio stereoteipio rhywedd.

Tystiolaeth

Mae'r Amcan hwn yn adlewyrchu awgrymiad y Comisiwn Cydraddoldeb a Hawliau Dynol ar gyfer cyflogwyr i fynd i'r afael â gwahaniaethau tâl oherwydd rhywedd, ethnigrwydd ac anabledd, gwahanu galwedigaethol a bylchau mewn cyflogaeth.  Amlygodd darganfyddiadau allweddol y Comisiwn Cydraddoldeb a Hawliau Dynol yn 'A yw Cymru'n Decach 2018' fod blwch cyflog rhwng y rhywiau yn bodoli yn Nghymru, er fod y bwlch yn culhau fymryn.  Roedd enillion cyfartalwg wrth yr awr yn uwch ar gyfer dynion ar gyfer dynion yng Nghymru (£11.36) na menywod (£9.80) yn 2016/17, gan gynrychioli bwlch cyflog rhwng y rhywiau o 13.7%.

Mae'r adroddiad data cyflogaeth 2018/2019 ar yfer y Bwrdd Iechyd PABM gynt yn dangos fod y tâl sylfaenol llawn amser cyfartalog yn uwch ar gyfer dynion i'w gymharu a menywod ar draws bob grŵp staff gyda'r eithriad o Weithiwr Proffesiynol perthynol i Iechyd. 


Gweithrediadau

1. Datblygu prosiect gweithio'n hyblyg i gynorthwyo arferion gweithio ar draws y sefydliad.  Bydd hyn yn darparu cyfleoedd ar gyfer staff gyda chyfrifoldebau gofalu a staff a fydd angen addasiadau rhesymol.

2. Gwella gwybodaeth cydraddoldeb yn y gweithle ar gyfer y nodweddion gwarchodedig sef anabledd, hil, crefydd neu gred a chyfeiriadedd rhywiol.

3. Cynnig hyfforddiant a mentora gyrfa er mwyn helpu mynd i'r afael â gwahaniaethau cyflog.

4. Adolygu a datblygu polisiau gweithlu i hyrwyddo cydraddoldeb mewn arferion cyflogaeth.  Bydd hyn yn cynnwys datblygiad polisi i gynorthwyo gofalwyr yn y gweithle.

Cynyddu amrywiaeth yn ein gweithlu i adlewyrchu'r cymunedau rydym yn gwasanaethu.

Sail resymegol

Dyma amcan newydd.  Mae'n adlewyrchu adborth gan ymgysylltiad ar yr ardaloedd blaenoriaeth o anghydraddoldeb i gael eu trin yn y pedair blynedd nesaf.  Mae'r amcan hefyd yn ymateb i awgrymiad y Comisiwn Cydraddoldeb a Hawliau Dynol i gyrff cyhoeddus i gynyddu amrywiaeth yn eu gweithlu i leihau anghydraddoldeb.

Tystiolaeth

Roedd darganfyddiadau allweddol y Comisiwn Cydraddoldeb a Hawliau Dynol yn 'A yw Cymru'n Decach 2018' yn cynnwys:

· Mae cyfradd cyflogaeth anabl yng Nghymru yn llai na hanner y nifer ar gyfer pobl nad yw'n anabl.

· Mae prentisiaethau yn parhau i fod wedi eu arwahanu'n sylweddol o ran rhywedd.  Mae grwpiau lleiafrifol a phobl anabl wedi eu tan-gynrychioli mewn prentisiaethau.


Gweithrediadau

1. Cynorthwyo'r holl bobl oedran gwaith i mewn i gyfleoedd cyflogaeth ac i gynnal cyflogaeth cynaliadwy, yn benodol ar gyfer grwpiau heb gynrychiolaeth ddigonol.

2. Sicrhau fod ein Rhaglen Prentisiaeth yn hygyrch i bawb sy'n cymryd camau gweithredu ymlaen i gynorthwyo grwpiau isfreintiedig i mewn i lefydd Prentisiaeth a mynd i'r afael ag unrhyw rwystrau i gyfranogiad.

3. Estyn rhoi'r Prosiect SEARCH ar waith fesul cam i mewn i Abertwae a Chastell-nedd Port Talbot i gynorthwyo pobl gydag anableddau i gael profiad gwaith. 



Monitro

Adroddir cynnydd yn rheolaidd i’r Pwyllgor Gweithlu a Sefydliadol (Pwyllgor o’r Bwrdd). Bydd y Bwrdd Iechyd hefyd yn cyhoeddi Adroddiad Cydraddoldeb Blynyddol fel a ofynnir ddan ddyletswyddau cydraddoldeb penodol i Gymru.

Mae'r tabl hwn yn gosod allan sut mae amcanion cydraddoldeb bwrdd Iechyd Prifysgol Bae Abertawe yn perthynu i grwpiau gwahanol o bobl sydd ag un neu fwy o'r 'nodweddion gwarchodedig'.

	
Amcanion
	Nodweddion Gwarchodedig

	
	Oedran
	Anabledd
	Ailbennu Rhywedd 
	Priodas
a Phartneriaeth Sifil
	Beichiogrwydd a Mamolaeth
	Hil
	Crefydd neu Gred
	Rhyw
	Cyfeiriadedd Rhywiol

	1. Lleihau anghydraddoldebau iechyd
	√
	√
	√
	
	√
	√
	√
	√
	√

	2. Cyfathrebu gyda chleifion, teuluoedd a gofalwyr yn unol ag anghenion yr unigolion 
	√
	√
	√
	
	√
	√
	√
	√
	√

	3. Gweithio gyda phartneriaid i wella llesiant emosiynol a meddyliol ein poblogaeth
	√
	√
	√
	
	√
	√
	√
	√
	√

	4. Gweithio mewn partneriaeth i wella gwasanaethau iechyd emosiynol a meddyliol ar gyfer plant a phobl ifanc yn ardal Bae Abertawe 
	√
	√
	√
	
	√
	√
	√
	√
	√

	5. Gwella llesiant a phrofiad ein staff
	√
	√
	√
	√
	√
	√
	√
	√
	√

	6. Adnabod a gweithredu i fynd i'r afael â gwahaniaethau tâl oherwydd rhywedd, ethnigrwydd ac anabledd
	√
	√
	√
	√
	√
	√
	√
	√
	√ 

	7. Cynyddu amrywiaeth yn ein gweithlu i adlewyrchu'r cymunedau rydym yn gwasanaethu
	√
	√
	√
	√
	√
	√
	√
	√
	√

